
    SAMAHANG SINING AT KULTURA NG PILIPINAS



 (ang dating  Samahang Sining at Kalinangan ng Pandacan)

 Unang Palapag, Gusaling MICS
                     Kalye F. Balagtas, Pandacan, Maynila

 Telepono 564-9031 / 562-2090 Telefax 564-2759
             Email: sskpilipinas@gmail.com   SEC Reg. No. CN200812725

Guidelines

GABAY SA MGA MAKIKILAHOK SA BULING-BULING 2009

1. Ang bawat pangkat ay binubuo ng mga kalalakihan o ng mga kababaihan o magkasamang babae at lalake, bata at matanda, na di bababa sa sampu (10) at di lalampas sa limampung (50) katao ang kasapi/miyembro;

2. Ang pangkat ay maaaring kumakatawan sa eskuwelahan, samahang sibiko o pangsimbahan, samahang magkakapitbahay o kabataan o senior citizens, mula sa barangay o sona sa alinmang pook sa Pandacan at karatig, mga empleyado ng pampublikong tanggapan o ng mga pribadong kompanya, samahang propesyonal, at mga katulad na grupo;

3. May magkakatulad na kasuotan ang pangkat na kaayon sa Barong Filipino o mga katutubong damit, tulad ng mestiza dress, balintawak, kimona, camisa de chino, patadyong, baro at saya;
4. Hindi po tatanggapin sa pagsasayaw papuri’t pagsamba ang sinumang  nakadamit ng di sang-ayon sa reglamento, halimbawa: maong, t-shirt, damit na may pangalan ng mga pulitiko, o may tatak ng mga salitang taliwas sa layunin ng pagtitipon;
5. Kailangang dumalo sa ipatatawag na  miting ng SSKPil bago dumating ang petsa ng pagdiriwang ang mga kinatawan ng bawat pangkat para sa karagdagang mga tagubilin at pagpapalista tungo sa maayos at matagumpay na pagdiriwang;

6. Kailangang sasayaw sa iisang opisyal na musika ng “Buling-Buling sa Pandacan” habang nagdiriwang at nagpupuri (hindi papayagan ang naglalakad-lakad o nagmamartsa lamang na parang nasa parada) at hindi rin puwedeng sumayaw ng mga magagaslaw o malalaswang kilos sa loob ng sayaw pagpupuri sa Sto. Niño;
7. Mayroong opisyal na VCD  na mabibili sa makatuwirang halaga mula sa Tanggapan ng SSKPil ( tel. 564-9031) o sa Aklatang Kap. Isidro Mendoza sa Kalye Teodora San Luis, Pandacan na may telepono 563-2972;
8. Hindi papayagan ang mga sasakyang gumagamit ng diesel o gasolina sa hanay ng mga mananayaw; tanging ang mga de padjak na tricycle na paglululanan ng imahen ng Sto. Niño at ng CD player at speakers   ( sound system ) na may magandang palamuti ang papayagan sa loob ng hanay ng mga mananayaw; 

9. Walang kompetisyon sa pagsasayaw, gayun man, dahil ito ay sayaw ng pagpupuri at pagdakila sa Sto. Niño, hinihikayat ang lahat na ibuhos ang lahat ng kanilang galing upang iparating sa Diyos ang kanilang pagpapasalamat at pagsamba sa pamamagitan ng pag-indak;

10. Magdala ng banner o katulad na pagkakalinlan na bandila ang bawat pangkat na magpapakilala sa kanila sa madlang manonood at ilagay ito sa harapan/bukana ng bawat pangkat;
11. May konting patimpalak at pabuya o papremyong cash sa mga may pinakamagandang de padjak o pedicab at pinakamagandang banner o bandila na pagkakakilanlan ng pangkat at sa pinakamagandang arko/ banderitas sa mga lugar na daraanan/ruta ng “Buling-Buling 2009” ;

12. Mariing iminumungkahi sa mga lalahok na ang imahen ng Sto. Niño de Pandacan (ng RCC o ng IFI) ang siyang isama sa pagsasayaw at sa pagdekora ng kanilang mini-carosa (pedicab o de padjak), magsadya sa Parokya ng 2 simbahan para dito;
13. Pagdating sa assembly area, magparehistro agad sa Entrance Marshal at hanapin ang pook na inilaan para sa inyong pangkat at manatili doon hanggang sa magsimula ang palatuntunan, at huwag lilipat ng ibang puwesto sa kabuuan ng pagdiriwang;

14. Hinihikayat ang lahat ng kalahok na dumalo sa Banal na Misa sa katapusan ng pagdiriwang, sa Parokya ng Sto. Niño de Pandacan o sa Parokya ng Sto. Niño-IFI ng Pandacan, maliban na lamang kung kayo ay kabilang sa ibang sekta o relihiyon;

15. Maaring kumain bago magsimula at sa pagkatapos ng papuring pagsasayaw, o habang naghihintay sa pilahan; 
16. Igalang po at sundin ang batas trapiko at tuntunin na ipatutupad ng mga inatasang Marshals;
17. Iwasan ang pagkakalat ng anuman sa Assembly Area o sa lansangang daraanan ng pagdiriwang o sa mga nabanggit na simbahan; at

18. Idulog ang inyong mga suhestiyon o reklamo sa pamunuan ng Komite sa Buling-Buling 2009.
SUMASANG-AYON:

__________________________ 


_____________________________  

Pangalan at Lagda




Pangalan at Lagda

Mga Kinatwan ng _____________________________________________________ 

Petsa _________________

